
 

26 ሰነ፣ ግዳያት ግፍዒ ንምኽባር ዝዓለመ መዓልቲ 

ብዶ/ር ሳይመን ኣዳምስ፣ 

ፕሬዝዳንትን ዋና ፈፃሚ ስራሕን ማእኸል ግዳያት ግፍዒ(ሲቪቲ) 

26 ሰነ፣ 2025 

ኣብ 26 ሰነ፣ዓለም ለኻዊ መዓልቲ ምድጋፍ ግዳያት ግፍዒ ሕቡራት ሃገራት፣ንግዳያት ግፍዒ 

ኣፍልጦ ንህብን ነኽብርን፣ንኩሎም ግዳያት ግፍዒ፣ስድራ ቤቶምን ማሕበረሰቦምን ኣብ 

መላእ ዓለም ዘለና ደገፍን ሕብረትን ነመሓላልፍ፡፡ 

ካብ 1998 ጀሚሩ፣ሓፈሻዊ ጉባኤ ሕቡራት ሃገራት ንዕለት 26 ሰነ ማሕበረሰብ ዓለም ግፍዒ 

ኣብ ትሕቲ ዓለም ለኻዊ ሕጊ ዝተኸልከለ ገበን ኣንፃር ሰብኣውነት  ምዃኑ ዝኣመነላ መዓልቲ 

ገይርዋ እዩ፡፡ኣብ 2025፣ኣብቶም ክንክን ንምርካብ ናብ ማእኸል ግዳያት ግፍዒ ዝመፁ 

ግዳያት ግፍዒ መዓልታዊ እንርእዮ ትብዓት ነንፀባርቆ ኢና፡፡ 

ኣብ መብዛሕትኡ ክፋላት እዚ ዓለም ምልካውነትን ግጭትን ኣብ ዝረኣየሉ-ገለ መንግስታት 

ንሰብኣዊ መሰላት ኣብ ዘዳኽምሉ፣ንሰብኣዊ ሰራሕተኛታት ዘጥቅዕሉን ዓመት-ብቆራፅነት 

በቶም ንመሰሎም ደው ብምባሎም ምኽንያት ግፍዒ ዝወረዶም ዓማዊልና ተተባቢዕና 

ኢና፡፡ኣብዚ እዋን እዚ፣123 ሚልዮን ሰባት ብጭቆና፣ግጭትን ጭካናዊ ግፍዒን ምኽንያት 

ተመዛቢሎም ከም ዘለዉ ላዕለዋይ ኮሚሽነር ስደተኛታት ውዱብ  ሕቡራት 

ሃገራት(UNHCR) ነዚ ክብረ ወሰን ኣብ ዝፀብፀበሉ  እዋን ተግባራቶም የተባብዓና እዩ፡፡  

ነቲ ብመንግስቲ ኣመሪካ ዝገብሮ ዘሎ ኣዝዩ ዘሰንብድ ምቁራፅ ናይ ወፃኢ ሓገዝ ኣብ 

እንጋፈጠሉ እዋን እውን የተባባዑና እዮም፣ካብ ወርሒ ጥሪ ጀሚሩ፣ሲቪቲ ኣብ ዮርዳኖስን 

ኢትዮጵያን ዝርከቡ ዓማዊልና ንክዓፅዎ ተገዲዱ እዩ፡፡እዞም ምቁርፃትን ምዕፃውን ኣመሪካ 

ኣብ ዓለም ዘለዋ ሽም/ክብሪ ዘህስስ ጥራሕ ዘይኮነስ፣ንገለ ካብቶም ኣብ ዓለምና ኣዝዮም 

ተቓላዕቲ ናይ ዝኾኑ ህዝብታት ህይወት-ዘድሕን ክንክን ከምዘይረኽቡ ዝኽልክሉ ምዃኖም 

ንፈልጥ ኢና፡፡እዞም ምቁራፃት እውን ኣብ ህይወት ሰባት ጉድኣት ኣስዒቦም እዮም፡፡   

 



ነዛ መዓልቲ እዚኣ ኣብ እነኽብረሉን መበል ኣርብዓ ዓመት ዝኽረ ዓመት ምምስራት ሲቪቲ 

ኣብ ነብዕለሉን ዘለና ግዜ እዚ እዋን እዚ ንዓና፣ንዓማዊልናን ንኩሎም ሰብኣዊ 

ሰራሕተኛታትን ተጣበቕቲ ሰብኣዊ መሰላትን ኣዝዩ ተፈታታኒ እዋን ምዃኑ ንኣምን ኢና፡፡ 

ክሳብ ሕጂ ግን፣ኣብ ከምዚ ዝኣመሰለ ዕግርግር እውን እንተኾነ፣ሲቪቲ ገና ብኣሽሓት 

ዝቑፀሩ ግዳያት ግፍዒ ዝኾኑ ሰባት ክሕግዝ ይኽእል እዩ፡፡ 

 

እቶም ናይ ስራሕ ጉጅለታትና እውን ንሶርያውያን ግዳያት ግፍዒ፣ከምኡ እውን ኣብ 

ትግራይ፣ኢትዮጵያ ኣብ ቀረባ እዋን ኣብ ዝነበረ ኵናት ሕድሕድ እታ ሃገር ስነ-ኣእምራዊ 

ስምብራት ንዝበፅሖም ግዳያት ግፍዒ ዝተስፋሕፍሐ ስራሕ ንምስራሕ ኣማራፂ ምወላ 

ንምርካብ ብዝገበርዎ ቅልጡፍ ምዝዋር/ምትዕፅፃፍ ይሕበን እየ፡፡ 

 

ብተወሳኺ፣ኣብ ኣሪዞና ዝርከብ ናይ ስራሕ ጉጅለና ንመጀመርታ ግዜ ኣብ ዶብ ኣመሪካ-

ሜክሲኮ ብወገን ሜክሲኮ ምስ ዝተገደፉ ሓተትቲ ዑቕባ  ስርሑ ጀሚሩ ኣሎ እዩ፡፡ከምኡ 

እውን፣ ኣብ ኬንያ ግብረ ሶደመኛዊት፣ሶደመኛ፣ክልቲኡ ፆታ ዘለዎም፣ፆትኦም ዝቐየሩን 

መንነት ዘለዎም ከምኡ ዝኣመሰሉ  ካልኦትን ምኽንያት ካብ ጭካነ ዝሃደሙን ከምኡ እውን 

ኣብቲ ኣብ ኡጋንዳ ሰራዊት ተቓወምቲ ጎይታ (LRA) ዝተበሃለ ግፍዕታት ዘጋጠሞም ግዳያት 

ምድጋፍና ቀፂልና ኣለና ኢና፡፡ኣብ ኣመሪካ ዝርከቡ ክሊኒካትና እውን ከም ኣካል ናይቲ 

ቅድሚ ሕጂ ስደተኛታት ዳግም ንምጥያስ ዝገበርኦ ዘኹርዕ ተወፋይነት ናብታ ሃገር 

ንዝኣትዉ ሰባት ሕውየት ምሃብ ይቕፅላሉ ኣላዋ እየን፡፡ 

 

ኣብዚ ግፍዒ ንዝወረዶም ግዳያት ንምድጋፍ ዝበዓል ዘሎ ዓለም ለኻዊ መዓልቲ፣እቲ መፃኢ 

ግዜ ናይቶም ትብዓት ተስፋ ዘለዎም ከም ዝኾነ ንፈልጥ ኢና፡፡ፕሬዝደንታት፣ገበነኛታት 

ኵናትን መንግስታትን ይመፁን ይኸዱን እዮም፣ንሕና ግን ንሕውየትን ተስፋን ክንሰርሕ 

ኢና፡፡ 

 


